
				এই পাতাটির মুদ্রণ সংশোধন করা প্রয়োজন। 
S or केिन्द्र अब्ज
ভবিষ্যতের ছবি বুধীর চােখের সামনে কতবার সে কালরাত্রির অন্ধকারে ভাসিয়া উঠিল-কতবার মিলাইয়া গেল যে !
সকাল হইল, বেলা হইল। বুধীর তৃষ্ণাৰ্ত্ত আধা-অচেতন ष्कू६'} তখন নদীর কালো জলের দিকে চাহিয়া আছে একদৃষ্টি। একটু জল কেউ যদি দিত • • •
খবরৌদ্র চড়িল। উলুর ফুল ফুটিয়া আছে হাবড়ের ওপরকার চরে। দু একটা গাঙশালিক বুধীর নিকটে আসিয়া বুধীর দিকে কৌতুহলের সঙ্গে চাহিয়া চাহিয়া দেখিল - কিছু বুঝিতে না পারিয়া 5ब्लिश (ब्ल !
কিছুক্ষণ বোধ হয় বুধীর ভাল জ্ঞান ছিল না। যখন তার চৈতন্য আবার ফিরিয়া আসিল, তখন সে দেখিল, একখানা ছইওয়ালা নৌকা তাহার সামনে দিয়া চলিয়া যাইতেছে-এতক্ষণ পরে এই মানুষের চিহ্ন ! বুধী অতিকষ্টে আৰ্ত্তসুরে এক আবেদন পাঠাইল-ওগো আমাকে বঁচাও-কে তোমরা
নৌকায় ছাইয়ের বাহিরে একটি তরুণী বৌ বসিয়াছিল-হঠাৎ তাহার চোেখ পড়িল বুধীর দিকে। বৌটি ব্যস্তসমস্ত হইয়া বলিয়া উঠিল-ওগো, বাইরে এসো-একবার এদিকে এসো
একটি লোক বাহিরে আসিয়া বলিল-কি—! কি হয়েচে ? -ওগো, দ্যাখে একটা গরু হাবড়ে পড়েছে। আহা, কতক্ষণ হয়তো পড়ে আছে, উঠতে পাচ্চে না-ওকে উঠিয়ে দিতে হবে।
লোকটি তাচ্ছিল্যের সুরে বলিল-ও: এই ! আমি বলি কি না। কি । ও কিছু না, যাদের গরু তারা এসে উঠিয়ে নিয়ে যাবে এখন।
বুধী বৌটির চোখে মুখে দয়া ও মনুষ্যত্ব দেখিতে পাইয়াছিল আগেই-সে। মানুষ চেনে। বুধী আকুলনেত্ৰে আৰ্ত্ত আবেদনের দৃষ্টিতে বৌটির দিকে চাহিল। বৌটি বলিল-ওই দেখো না কেমন করে

